
avleiðing av tí kann verða, at 
íslendsk landslið mugu spæla 
sínar landsdystir í einum 
øðrum landi, sigur Magnús.

Hendan avleiðingin er ikki 
ókend í Føroyum. Vegna ónøkt­
andi hallarumstøður í Føroyum 
spælir føroyska A-landsliðið 
hjá monnum í hondbólti sínar 
heimadystir í Danmark í ver­
andi EM-undankapping.

Lær av Føroyum
Tað hava verið nevndar tríggjar 
møguligar loysnir upp á mang­
landi umstøðurnar á Laugar­
dalsvöllinum. Tann bíligasta 
loysnin er at loysa teir mest 
neyðugu trupulleikarnar. Tað 
kostar áleið 26 milliónir krónur. 
At byggja ein nýggjan leikvøll 
fer væntandi at kosta upp 
ímóti 300 milliónum krónum, 

meðan ein leikvøllur við taki 
fer at kosta omanfyri 400 
milliónir krónur.

- Tað er enn ikki komin nøk­
ur niðurstøða um hvør loysn 
er frægast. Tað fer at vera dýrt, 
eingin ivi um tað, men hetta 
má gerast. Vit kunnu læra av 
føroyingum og taka eina av­
gerð. At blíva við at útseta 
og ikki koma til niðurstøður 

hevur bara við sær at einki 
verður gjørt, heldur Magnús 
Valur Böðvarsson.

ÍSF skrivaði herfyri, at tað 
hava verið spýttar 380 milliónir 
krónur í ítróttarumstøður 
í Føroyum síðan 2002, og at 
hetta talið verður tvífaldað 
fram til 2025.

Ein av stóru íløgunum hevur 
verið júst at útbyggja Tórsvøll, 

har vestara síða í løtuni er í 
gerð og eftir ætlan skal vera 
liðug í 2021. Hendan byggingin 
kostar góðar 100 milliónir krón­
ur, og rokningin verður býtt 
ímillum UEFA, FSF og Tórs­
havnar kommunu.

Soleiðis sær Laugardalsvöllurin í Reykjavík út í dag

Gamla vestara síða á 
Tórsvølli er rivin niður 
og verður í løtuni 
bygd av nýggjum

Eitt av uppskotunum 
um hvussu 
Laugardalsvöllurin 
skal síggja út.


